
2026مئی 6مارننگ گوجری  نيوز  بوليٹن   

************************ 
 يوه  آکاشوانی  جموں  ہے  باغ  علی  طاہر  تيں  خبر سُنو۔ 

********************* 
LG  SAMBA  VISIT 

ليفٹينٹ  گورنر  منوج  سنہا ، اج  سامنہ  ضلع  گا  اپنا  دوره  غے  دوران  بکه  بکه  ترقياتی  پروجيکٹاں   
غو  افتتاح  غے  نال  نال  کئی  دوجا   پروجيکٹاں  گو  نيں  پتهر  رکهيں  گا۔  ان  ترقياتی  پروجيکٹاں   

مانہہ  تعليم  ثقافت  تے  عوامی  بُنيادی  ٹانچہ  غا  پروجيکٹ شامل  ايں ۔  جناب  سنہا , نارسنگه  دهام   
مندر  غا  مقام  ور  اک  ويد  ودياليا  غو  افتتاح  کريں  غا۔  اس توں  علاوه  وے  اک  يوگا  مرکز  تے   

نکشا ترا  پارک  گو  افتتاح کريں  گا۔ ليفٹينٹ  گورنر  گگوال  غا  مقام  ور  اک  عوامی  لائبريری  تے  کهلی  
گاه  غو  نيں  پتهر  وی  رکهيں  گا۔امُيد  ہے  جے  ان  پروجيکٹاں  غی  تکميل  سنگ  تعليم  صحت   نشست  
تے  ثقافتی  سرگرمياں  نانہہ  فروغ  ملن  غے  نال  نال  ضلع  غی  مجموعی  سماجی  تے  ثقافتی  ترقی    

 نانہہ  باہدو  مل  سکے  غو۔ 
******************* 

VANDE BHARAT  RESPONSE 
ريلوے  عہديداراں  غو  کہنو  ہے  جے  جموں  تے  سرينگر  بشکار  چلائی  جان  آلی  وندے  بهارت   

مسافراں  نے  ريل     49سو 3ہزار  16ايکس  پريس  چلايا  جان  غے  پہلا  چار  روز  غے  دوران  کُل  
مئی  نانہہ  شروع  کی  گئی  وندے  بهارت  ايکس  پريس  مانہہ  مسافراں   2خدمات  غو  استعمال  کيو  ہے۔

فی    96مئی  نانہہ  بده  غے  5فی  صد  ريکارڈ  کی  گئی  جہڑی  گزشتہ  روز  يعنی   82غی  اوسط  تعداد
صد  توڑی  پجُ  گئی  ہے۔ريلوے  عہديداداں  غو  کہنو  ہے  جے  مسافراں  غی  تعداد  مانہہ  يوه  باہدو  تيز  

ی  وجہ  نال  ہو رہيو  ہے۔  کيونجے  لوک  بہتر  سہولتاں  غی   تر  سفر  تے  جديد  سفری  سہولتاں  غ  
وجہ  نال  ريل سفر    نانہہ  ترجيح  در  رہيا  ہيں۔مسافراں  غو  رد  عمل  وی  خاص  کر  آرام  ده  سفر  تے  

سفری  معيار  غی  وجہ  نال  مثبت  ديکهيو  جارہيو  ہے۔آئينده  سياحتی  موسم  غی  آمد  غے  پيش  نظر    
آئينده  دناں  غے  دوران  عہديداراں  نے  ريل  گڈی  غی  تمام  سيٹاں  گا  پريا جان  غی  امُيد  ظاہر  کی   

 ہے۔
 

********************* 
SATISH  SOLAR  ENERGY 

سائنس  تے  ٹکنالوجی  محکمہ  غا  وزير  ستيش  شرما  نے  جموں  کشمير  مانہہ  شمسی  توانائی  اپنايا   
جان  غا  سلسلہ  مانہہ  تيزی  ليان بارے  سرکار  غا  عہد  نانہہ  دہرايو  ہے  قابل  تجديد  توانائی  نانہہ   

باہدو  دين  غا  سلسلہ  مانہہ  درپيش  اہم  تشويشاں  بارے  غور  غی  خاطر  جموں  کشمير  سولر   
ايسوسيشن  غا  اک  وفد  نے  جناب  شرما  سنگ  ملاقات  کی  اس  موقع  ور  وزير  موصوف  نے  وفد   

نانہہ  خاص  کر  دور  دراز  تے  ہنُ  توڑی  شمسی  توانائی  تيں  محروم  علاقاں  مانہہ  مکاناں  غی   
بارے  سرکار  غا  مکمل  تعاون  غو  يقين  دوايو۔  اس  موقع  ور    چهتاں  ور  شمسی  نظام  نصب  کرن 

بولتاں  واں  جناب  شرما  نے  افسراں   نانہہ  ہدايت  کی  ہے  جے  شمسی  پروجيکٹاں  غے  متعلق  بقايا  
معاملاں  نانہہ  اک  مقرره  مدت  غے  اندر  اندر  حل  کيو  جے۔انُ  غو  کہنو  تهو  جے  شمسی  توانائی    

غی  توسيع  مربوط  ترقی  روايتی  توانائی  ور  انحصار  نانہہ  کہٹ  کرن  تے  صاف  ستهری  موثر  تے   
 جامع  رسائی  غی  خاطر  خاصی  اہميت  رکهے۔

********************** 
CM  CONDOLENCE 

وزير  اعلی  عمر  عبدالله نے  ڈائريکٹر  محکمہ  فائنينس  ظہور  احمد  وانی  غا  پوت  امان  ظہور  وانی   
غی  دہلی  مانہہ  اچانک  دل  غا  دوره  سنگ  ہوئی  موت  ور  ڈنگو  دُکه  ظاہر  کيو  ہے۔اپنا  اک  تعزيتی   

پيغام  مانہہ  وزير  اعلی  نے  غم  زده  خاندان  نانہہ  غم  غی  اس  کڑی  مانہہ  حوصلو  تے  ہمت  دين   
غی  دُعا  کی  ہے۔  انُ  غی  ہدايت  ور  وزير  جاويد  احمد  ڈار  تے  وزير  اعلی  غا  صلاح  کار  ناصر   

رہائش  گاه  ور  تعزيت  غو  اظہار     اسلم  وانی  نے  اننت  ناگ  مانہہ  غمزده  خاندان  سنگ  انُ  غی



کيو۔اس  موقع  ور  انُ  غے  ہمراه  کُج  ممبران  اسمبلی  وی  موجود  تها ۔انُہاں  نے  مرحوم  گا  ايثال   
 ثواب  غی  خاطر  فاتحہ  خوانی  غے  علاوه  غم  زده  کُنبہ  نانہہ  ہر  ممکن  مدد  غو  پہروسو  وی  دوايو۔

*********************** 
AMARNATH  YATRA PREP 

جولائی  تيں  شروع  ہون  آلی  شری  امرناته  ياتره  غی  تيارياں مانہہ  تيزی  آگئی  ہے  جموں    3آئينده   
مانہہ  امرناته  ياتری  نواس  بهگوتی  نگر  مانہہ  ياترياں  غی  سہولت  غا  کم  شروع  ہو  گيا  ہيں ۔ان   

کماں  غو  جموں  مغربی  اسمبلی  حلقہ  گا  ايم۔ايل۔اے   ارويند  گُپتا  نے  جائيزو  ليو  ہے۔اس  موقع  ور   
بولتا  واں  انُہاں   دسيو  جے  بهگوتی  نگر  بُنيادی  کيمپ مانہہ  ياترياں  غی  رہائشی  تے  دوجی   

ضروری  سہولتاں  مانہہ  باہدو  کيو  جائگو۔  اسے  دوران  ادهمپور  مانہہ  جموں  سرينگر  قومی  شاہراه   
غی  بحالی  غو  کم  وی  جاری  ہے۔  جس  نانہہ  گزشتہ  سال  بارشاں  گی  وجہ  نال     گا  اسُ  حصہ

نقصان  پجُيو  تهو۔  تانجے  ياترياں  غا  بلا  رُکاوٹ  سفر  نانہہ  يقينی  بنايو  جاسکے۔اس  بارے  گل  کرتا   
واں  ڈپٹی  کمشنر  منگا  شرپا،  نے  دسيو  ہے  جے  ياترياں  غی  حفاظت  تے  سہولت  نانہہ  مضبوط   

بنايو  جارہيو  ہے  تے  شہيد  کپٹن  تشہار  مہاجن  ريلوے  سٹيشن  ور  آر ۔ايف۔آئی۔ڈی  کاونٹر  گو   
رہائشی  مرکز  قائم   کيا  جان  غی  خاطر    31منصوبو  بنايو  گيو  ہے۔اس  توں  علاوه  ياترياں  واسطے

 جگہاں  غی  نشاندہی  وی  کرلی  گئی  ہے۔
********************** 

MOHSIN CANOE 
  2026جموں  کشمير  غا  اک  نوجوان  پيڈلر  موحسن  علی  نانہہ  کنوئی  ماراتهن  عالمی  کپ  سال

  21واسطے  بهارت  غی  نمائندگی  غی  خاطر  چُنيو  گيو  ہے۔  يوه  عالمی  کپ  اس  مہينہ  غی  آئينده 
تاريخ  توڑی  چين  غا  شہر   بز  ہانگ  مانہہ  منعقد  ہو  رہيو  ہے۔اس  باوقار عالمی  کپ    24تاريخ تيں 

واسطے  کهيڈارياں  غی  ٹيم  نانہہ  انڈين  کياکنگ  اينڈ  کينوانگ  ايسوسی  ايشن  غی  طرفوں  آخری  شکل  
دے  دتی  گئی  ہے  تے  اس  راه  موحسن  علی  غا  چُنيا  جان  سنگ  بهارت  غی  نمائندگی  مانہہ  جموں   
غو  فخر  وی  حاصل  ہوو  ہے۔  موحسن  نانہہ  يوه  اعزاز  قومی  سطح  ور   کشمير  نانہہ  نمائندگی  ملن  
کهيڈ  مانہہ  انُ  غی  بہترين  کارکردگی  دسيا  جان  تے  لگاتار  انُ  غی  محنت  غی  وجہ  نال  حاصل  ہوو   
ہے  واضع  ره  جے  موحسن  نے  قومی  سطح  غی  کهيڈاں،  اتُراکهنڈ   نيشنلز  تے  کهيلو  انڈيا  آبی    

کهيڈاں  مانہ  ميڈل  حاصل  کيا ايں۔  اس  موقع  ور  بولتا  واں  محسن  علی  غا  کوچ  بلقيس  مير  نے   
فخر  گو  اظہار  کرتا  واں  اس  لمحہ  نانہہ  تاريخی  لمحو  قرار  دتو۔  انُہاں  نے  محسن  نانہہ  قومی  ٹيم   

مانہہ  اس  عالمی  کپ  غی  خاطر  جگہ  ملن  ور  يو ٹی  گا  دوجا  کهيڈارياں  واسطے  وی  حوصلہ   
 افزائی  غو  مقام  قرار  دتو  ہے۔ 

********************* 
WEATHER 

مئی  توڑ ی  موسم  عام  طور  ور  خشک  رہن  غی   9مئی  تيں  آئينده  6محکمہ  موسميات  نے  اج  يعنی  
پيشن  گوئی  کی  ہے۔عہديداراں  نے  دسيو  ہے  جے  اس  عرصہ  غے  دوران  زياده  تر  علاقاں  مانہہ    

مئی  توڑی  موسم  مانہہ  تبديلی  غا  اثار  ريں۔   12مئی  تيں  10موسم  صاف  رہن  غا  امکان  ہيں۔  البتہ 
جد  موسم  غا  زياده  تر  ابرآلود  رہن  غی  امُيد  ظاہر  کی  گئی  ہے۔  اس  عرصہ مانہہ  بکه   بکه    

جگہاں  ور  ہلکی  تيں  درميانہ  درجہ  غی  بارشاں  تے اندهی  چکهڑ  غو  وی  امکان  ظا ہر  کيو  گيو   
 ہے۔

********************** 
 


